
ᓱᓇᐅᖕᒪᑦ ᓄᕙᒡᔪᐊᕐᓂᖅ? 

ᓄᕙᒡᔪᐊᕐᓂᖅ (ᓄᕙᖕᓂᖅ) ᐊᐃᑦᑑᑕᐅᔪᓐᓇᖅᑐᖅ ᐋᓐᓂᐊᕈᑕᐅᓕᖅᐸᒃᑐᖅ ᓄᕙᒡᔪᐊᕐᓂᒃᑯᑦ ᐋᓐᓂᐊᓕᕈᑕᐅᕙᒃᑐᒃᑯᑦ, ᐊᒻᒪᓗ ᐊᐃᑦᑑᑕᐅᕙᒃᑐᖅ 

ᖁᐃᖅᑐᕐᓂᒃᑯᑦ, ᑕᒋᐅᖕᓂᒃᑯᑦ, ᐅᕝᕙᓘᓐᓃᑦ ᑲᒃᑭᒃᑯᑦ.  ᐋᓐᓂᐊᓕᖅᑐᑦ: ᐆᓇᖅᓯᖃᑦᑕᖅᑐᑦ, ᖁᐃᖅᑐᖅᐸᒃᖢᑎᒃ, ᓂᕆᔪᒪᔪᓐᓃᖅᐸᒃᖢᑎᒃ, 

ᓴᐅᓂᙳᓕᖅᐸᒃᑐᑦ, ᐃᒡᒋᐊᕐᓗᓕᖅᐸᒃᖢᑎᒃ ᐊᒻᒪᓗ ᑕᖃᓴᕋᐃᓕᖅᐸᒃᖢᑎᒃ.  ᓄᕙᒡᔪᐊᕋᔪᓕᖅᐸᒃᑐᑦ ᓄᕕᐱᕆᒥ ᒪᐃᒧᑦ, ᑭᓯᐊᓂ ᐱᒋᐊᓪᓚᒃᐸᒃᑐᑦ 

ᔭᓄᐊᕆᒥ ᕕᕗᐊᕆᒥᓘᓐᓃᑦ. 

ᓱᖕᒪᑦ ᑲᐱᔭᐅᔪᒪᓇᔭᖅᐱᑦ ᓄᕙᒡᔪᐊᕈᒪᙱᓐᓂᕐᒧᑦ?

ᓄᕙᒡᔪᐊᖅᑕᐃᓕᒪᔾᔪᑎᒧᑦ ᑲᐴᑎ ᓄᕙᙱᑎᑦᑎᒃᑲᓐᓂᕈᓐᓇᖅᑐᖅ ᓄᕙᒡᔪᐊᕐᓂᒃᑯᑦ ᐊᒻᒪᓗ ᐊᐃᑦᑑᑕᐅᙱᓐᓂᖅᓴᐅᓗᓂ ᐃᓅᖃᑎᒧᑦ.  

ᓄᕙᒡᔪᐊᕐᓂᒃᑯᑦ ᐋᓐᓂᐊᓕᕈᑕᐅᕙᒃᑐᑦ ᐊᓯᔾᔩᓐᓇᖅᐸᒃᑐᑦ. ᑕᐃᒪᐃᒻᒪᑦ, ᓄᕙᒡᔪᐊᖅᑕᐃᓕᒪᓂᕐᒧᑦ ᑲᐴᑏᑦ ᓄᑖᙳᖅᑎᑦᑕᐅᖏᓐᓇᕆᐊᖃᓲᑦ 

ᐊᕐᕌᒍᑕᒫᒃᑯᑦ ᐊᒻᒪᓗ ᐊᕐᕌᒍᑕᒫᒃᑯᑦ ᑲᐱᔭᐅᖁᔨᕙᒃᖢᑎᒃ. 

ᒪᕐᕉᖕᓂᒃ ᐱᓇᓱᐊᕈᓯᕐᓂᒃ ᓴᐳᓐᓂᐊᖅᑕᐅᕙᓪᓕᐊᓐᓇᖅᑐᖅ ᑲᐱᔭᐅᖅᑳᖅᖢᓂ.  ᓴᐳᓐᓂᐊᖅᑕᐅᓐᓇᖅᑐᖅ ᐊᑕᐅᓯᕐᒧᑦ ᐅᑭᐅᒧᑦ. 

ᑭᒃᑯᑦ ᑲᐱᔭᐅᔭᕆᐊᖃᖅᐸᑦ ᓄᕙᒡᔪᐊᖅᑕᐃᓕᒪᓂᕐᒧᑦ? 

ᑭᓇᑐᐃᓐᓇᑦᑎᐊᖅ ᑕᖅᑭᓕᒃ 6-ᒥ ᐅᖓᑖᓂᓗ ᑲᐱᔭᐅᔭᕆᐊᓖᑦ ᓄᕙᒡᔪᐊᖅᑕᐃᓕᓂᕐᒧᑦ. 

ᒪᕐᕉᒃ ᑲᐴᑏᒃ ᐊᔾᔨᒌᙱᑦᑑᒃ ᐊᑐᖅᑕᐅᕙᒃᑑᒃ ᓄᓇᕗᒥ ᑕᒡᕙᓂ ᐅᑭᐅᒥ. 

 ᓄᑕᖅᑲᑦ ᐊᕐᕌᒍᓖᑦ ᒪᕐᕉᖕᓂᒃ, ᐱᖓᓱᓂᒃ ᐊᒻᒪᓗ ᓯᑕᒪᓂᒃ ᓄᕙᒡᔪᐊᕐᓇᖅᑐᒧᑦ ᓴᐳᓐᓂᐊᖅᑕᐅᔾᔪᑎᖃᕐᓂᐊᖅᑐᑦ ᕿᖓᕐᒧᑦ ᑎᖕᒥᑳᖅᑐᒃᑯᑦ.  

ᑕᑯᔪᓐᓇᖅᑕᓯ ᐃᓛᒃᑰᖅᑐᖅ ᑐᑭᓯᒋᐊᕈᑎᒃᓴᖅ ᑐᑭᓯᒋᐊᒃᑲᓐᓂᕈᒪᒍᑉᓯ ᓴᐳᓐᓂᐊᕈᑕᐅᔪᒥᒃ, ᑕᐃᔭᐅᓪᓗᓂ ᑎᖕᒥᑳᖅᑐᖅ ᐃᒪᓐᓇ FluMist®.

 ᑕᒪᕐᒥᒃ ᐊᓯᖏᑦ ᓴᐳᓐᓂᐊᖅᑕᐅᓂᖃᕐᓂᐊᖅᑐᑦ ᑲᐴᑎᒃᑯᑦ ᐅᑭᐅᓂ ᖄᖏᖅᓯᒪᔪᓂᒃ ᐊᑐᖅᑕᐅᖃᑦᑕᖅᓯᒪᔪᑎᑐᑦ.  ᐱᖃᑕᐅᓪᓗᒋᑦ ᓄᑕᕋᓛᑦ 

ᑕᖅᑭᓖᑦ 6-ᓂ ᒪᕐᕉᒃ ᐅᑭᐅᓖᑦ ᑐᖔᓄᑦ ᐊᒻᒪᓗ ᑕᒪᕐᒥᒃ ᐊᕐᕌᒍᓖᑦ ᑕᓪᓕᒪᓂᒃ ᐅᖓᑖᓄᓪᓗ. 

ᑕᒪᕐᒥᓗᒃᑖᖅᑲᔭᑦ ᐃᓄᐃᑦ ᐊᑕᐅᓰᑐᐃᓐᓇᕐᓗᑎᒃ ᑲᐱᔭᐅᔭᕆᐊᖃᖅᐸᒃᑐᑦ ᐊᕐᕌᒍᑕᒫᒃᑯᑦ. ᑭᓯᐊᓂᓕ, ᓄᑕᖅᑲᑦ ᖁᓕᖏᓗᐊᖅᑐᑦ ᑐᖔᓂ ᐊᕐᕌᒍᓖᑦ  

ᑲᐱᔭᐅᕙᒃᑐᑦ ᓯᕗᓪᓕᖅᐹᒥ ᒪᕐᕈᐃᕐᓗᑎᒃ ᑲᐱᔭᐅᖃᑦᑕᕋᔭᕐᒪᑕ, ᑲᐱᔭᐅᒍᑎᒃ ᓯᕗᓪᓕᖅᐹᒥ ᑐᒡᓕᐊᒍᑦ ᑲᐱᔭᐅᖕᒥᓗᑎᒃ ᓯᑕᒪᑦ ᐱᓇᓱᐊᕈᓰᑦ 

ᐱᐊᓂᒃᐸᑕ, ᓴᐳᓐᓂᐊᖅᑕᐅᔪᓐᓇᖁᑉᓗᒋᑦ. 

ᓄᕙᒡᔪᐊᖅᑕᐃᓕᒪᓂᕐᒧᑦ ᑲᐴᑎ ᐊᑐᖅᑕᐅᔪᓐᓇᖅᑐᖅ ᐊᓯᖏᑦ ᐋᓐᓂᐊᖅᑕᐃᓕᔾᔪᑏᑦ ᑲᐴᑏᑦ ᐊᑐᖅᑕᐅᑎᓪᓗᒋᑦ, ᓲᕐᓗ ᐳᕙᒡᓗᒃᑕᐃᓕᓂᕐᒧᑦ 

ᑲᐱᔭᐅᓐᓇᐅᖃᑦᑕᖅᑐᖅ ᐊᑐᖅᑕᐅᑎᓪᓗᒍ. 

ᑭᒃᑯᑦ ᐋᓐᓂᐊᖅᑐᓕᕆᔨᒥᓄᑦ ᐅᖃᖃᑎᖃᕆᐊᖃᖅᐸᑦ ᐃᓱᒪᓕᐅᖅᑳᕋᑎᒃ ᑲᐱᔭᐅᓇᔭᕐᓂᕐᒧᑦ ᓄᕙᒡᔪᐊᖅᑕᐃᓕᔾᔪᑎᒥᒃ? 

ᐃᓚᖏᑦ ᐃᓄᐃᑦ ᑲᐱᔭᐅᔭᕆᐊᖃᙱᓪᓚᑦᑖᖅᑐᑦ ᓄᕙᒡᔪᐊᖅᑕᐃᓕᒪᓂᕐᒧᑦ ᑲᐴᑎᒧᑦ.  ᐋᓐᓂᐊᖅᑐᓕᕆᔩᑦ ᐅᖃᐅᑎᓗᒍ ᐅᑯᓂᙵ 

ᐱᖃᖅᓯᒪᖕᒪᖔᖅᐱᑦ ᐃᓱᒪᓕᐅᖃᑎᒋᓕᕋᔭᖅᑖᑎᑦ ᑲᐱᔭᐅᓂᐅᑉ ᒥᒃᓵᓄᑦ; 

 ᑎᒥᒃᑯᑦ ᓈᒻᒪᒃᓴᙱᖃᑦᑕᓚᐅᕈᕕᑦ ᑲᐱᔭᐅᔾᔪᑕᐅᓂᐊᖅᑐᒥ.  (ᓲᕐᓗ ᐳᕙᑎᑦ ᑐᓴᖅᓴᐅᖃᑦᑕᖅᐸᑕ, ᐊᓂᖅᑎᕆᖃᑦᑕᕈᕕᑦ, ᐊᒻᒪᓗ ᐃᒡᒋᐊᑦ 

ᖁᑦᓗᓂ, ᐊᓂᖅᓵᑦᑎᐊᕈᓐᓇᐃᓪᓕᖃᑦᑕᖅᓯᒪᒍᕕᑦ ᐄᓯᑦᑎᐊᕈᓐᓇᐃᓕᓗᑎᓪᓘᓐᓃᑦ). 

 ᒪᓐᓂᖕᓂᒃ ᑎᒦᑦ ᓈᒻᒪᒃᓴᙱᖃᑦᑕᖅᐸᑦ. ᐃᓄᐃᑦ ᒪᓐᓂᖕᓂᒃ ᓈᒻᒪᒃᓴᙱᓪᓚᕆᓲᑦ ᑲᐱᔭᐅᔭᕆᐊᖃᙱᑦᑐᑦ. 

 ᑎᒦᑦ ᓈᒻᒪᒃᓴᙱᓪᓚᑦᑖᖃᑦᑕᖅᐸᑦ ᓄᕙᒡᔪᐊᖅᑕᐃᓕᔾᔪᑎᒃᑯᑦ ᑲᐱᔭᐅᖅᑳᖅᑎᓪᓗᑎᑦ. 

 Guillain-Barre ᐋᓐᓂᐊᕆᔭᐅᓕᓲᖅ (ᐱᒻᒪᕆᐊᓗᒃ ᓅᑦᑐᓐᓇᐃᓪᓕᓪᓗᓂ ᐊᐅᓚᔪᓐᓇᐃᓪᓕᓪᓗᓂ ᐋᓐᓂᐊᖅ) 8 ᐱᓇᓱᐊᕈᓰᑦ ᐊᑐᖅᑎᓪᓗᒋᑦ 

ᓄᕙᒡᔪᐊᖅᑕᐃᓕᒪᔾᔪᑎᒧᑦ ᑲᐱᔭᐅᖅᑳᕐᓗᓂ. 

 ᑎᒦᑦ ᓈᒻᒪᒃᓴᙱᓪᓗᓂ thimerosal-ᒥᒃ, formaldehyde-ᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᐴᑎᐅᑉ ᐃᓗᓕᕆᔭᖏᓐᓂᒃ. 

ᐃᓄᐃᑦ ᐋᓐᓂᐊᕋᔪᒃᑐᑦ ᐋᓐᓂᐊᓪᓚᕆᒃᑐᓪᓘᓐᓃᑦ ᐅᑕᖅᑭᒋᐊᖃᕋᔪᒃᑐᑦ ᖃᓄᐃᑦᑐᓐᓃᕐᓂᐊᕐᓂᕐᒥᓂᒃ ᓄᕙᒡᔪᐊᖅᑕᐃᓕᒪᔾᔪᑎᒥᒃ ᑲᐱᔭᐅᖅᑳᕋᑎᒃ.  

ᐋᓐᓂᐊᓗᐊᙱᑦᑐᑦ ᑲᐱᔭᐅᔪᓐᓇᖃᑦᑕᖅᖢᑎᒃ ᓄᕙᒡᔪᐊᖅᑕᐃᓕᔾᔪᑎᓄᑦ. 

ᖃᓄᐃᓐᓇᖅᐸ ᓄᕙᒡᔪᐊᖅᑕᐃᓕᔾᔪᑎᒧᑦ ᑲᐱᔭᐅᓪᓗᓂ? 
ᓄᕙᒡᔪᐊᖅᑕᐃᓕᒪᓂᕐᒧᑦ ᑲᐴᑎ ᐊᑦᑕᓇᙱᑦᑐᖅ ᓄᕙᒡᔪᐊᓕᖅᑎᑦᑎᔾᔮᙱᖦᖢᓂᓗ ᐋᓐᓂᐊᕐᓇᖅᑐᖃᙱᒻᒪᑦ.  ᐅᕕᓂᒃᑯᑦ ᑲᐱᔭᐅᓪᓗᓂ 

ᑲᐱᔭᐅᕝᕕᒋᔭᖅ ᐋᓐᓂᐊᓚᐅᐱᓪᓚᒍᓐᓇᖅᑐᖅ ᖃᑉᓯᓂᒃ ᐅᑉᓗᓂᒃ ᐃᓐᓇᕐᓄᑦ.  ᐊᒻᒪᑦᑕᐅᖅ, ᓄᑕᖅᑲᑦ ᖃᓄᐃᑦᑐᓐᓇᙱᑦᑐᑦ ᐋᓐᓂᐊᙱᑐᐊᕌᖓᒥᒃ 

ᐃᒃᐱᒍᓱᓚᐅᐱᓪᓚᖃᑦᑕᖅᖢᑎᒃ ᑲᐱᔭᐅᕝᕕᖏᑦᑎᒍᑦ. ᐊᓯᐊᒍᓪᓗ ᐆᓇᖅᓯᔪᓐᓇᖅᑐᑦ, ᓄᑭᖏᑦᑎᒍᑦ ᐋᓐᓂᐊᖃᑦᑕᖅᑐᑦ ᐊᒻᒪᓗ ᑕᖃᓯᒪᕙᒃᖢᑎᒃ. 

ᓇᑭᑦ ᑐᑭᓯᒋᐊᒃᑲᓐᓂᕈᓐᓇᖅᐳᖓ? 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᕙᒡᔪᐊᖅᑕᐃᓕᒪᓂᕐᒧᑦ ᑲᐴᑎᐅᑉ ᒥᒃᓵᓄᑦ ᐋᓐᓂᐊᕐᕕᐊᓛᖅ ᖃᐅᔨᒋᐊᕐᕕᒋᓗᒍ ᐅᕝᕙᓘᓐᓃᑦ ᓄᓇᑉᓯᓐᓂ ᐋᓐᓂᐊᕐᕖᑦ.   

ᐅᑭᐅᑉ ᐃᓚᖓᓂ ᓄᕙᒡᔪᐊᕐᓂᐅᕙᒃᑐᒧᑦ ᑲᐱᔭᐅᔾᔪᑎᒃᓴᒧᑦ ᑐᑭᓯᒋᐊᕈᑎ
(ᑲᐴᑎᒃᑯᑦ) 


